
				এই পাতাটির মুদ্রণ সংশোধন করা প্রয়োজন। 
-
দোষে গুণে একটা ইংরাজী ঝাঝ পুস্তকের আখ্যানভাগেও তিনি একেবারে অতিক্রম করিতে পারেন নাই। কিন্তু তাহা সত্ত্বেও ইহা স্বীকার করিতে হয় যে ছাত্ৰচরিত্রের সার্বজনীন স্বরূপটা আখ্যায়িকার মধ্যে অতি সুন্দর ভাবে ফুটিয়া উঠিয়াছে। অভিজ্ঞ সমালােচকের মতে প্রায় মাত্র এই একখানি পুস্তকই বালসাহিত্যের অন্তর্গত হইয়াও বয়স্কের চিত্ত সমভাবে আকৃষ্ট করিতে সমর্থ হইয়াছে। ইহা কম কৃতিত্বের কথা নয়। শিশুচরিত্র সহজেই হৃদয়গ্রাহী হয়, যুবচরিত্রের আকর্ষণ ও সুস্পষ্ট। কিন্তু এই দুইয়ের মধ্যবর্তী স্কুলের ছাত্রের যথাযথ চরিত্র বর্ণনা চিত্তাকর্ষক করা কঠিন। স্কুলের ছাত্র অনেক বিষয়েই কাঁচা, অপরিপক্ক, হঠকারী ও চপল, অথচ স্পৰ্ধাশীল এবং বয়স্কের কাছাকাছি বলিয়া কখন কখন তাহার প্রতিদ্বন্দী ও কচিৎ বা বিদ্রোহী। কিন্তু এ পুস্তকে ছাত্র চরিত্র যে ভাবে বর্ণিত হইয়াছে তাহা বয়স্ককেও আকৃষ্ট করে। কারণ ইহাতে ছাত্রের অব্যবস্থিত অধ্যবসায় ও মনােবৃত্তির অসংযত লীলা-চাপল্যের মধ্যে আমরা মানব প্রকৃতির দ্রুত বৰ্ধনশীল গভীর পরিণতির পূর্বরাগই দেখিতে পাই। এই সকল সরকারী স্কুলের ছাত্রদের দৌরাত্ম আমাদের পাঠশালার সরদার পড়ুয়াদের কথা অনেক সময় স্মরণ করাইয়া দেয় । কিন্তু ইহা উপরের বুদ্ধ দায়িত ফেনিলতা মাত্র, একটু ফুৎকার দিলেই দেখিতে পাই যে নাচে প্রাণবন্ত জীবনী-রস কানায় কানায় টল টল করিতেছে।
।

	        এই পাতাটি অন্য কোনো ভাষায় উপলব্ধ নয়।

